
Navnîşan

Quncika Têgînan

“ŞARISTAN ASMÎN ŞOPDARA 
HEQÎQETA RÊBER APO BÛ“

Komîteya Piştevaniya bi Malbatên Şehîdan a Partiya Karkerên Kurdistanê 
(PKK) diyar kir Şaristan Asmîn a ku çaryek sedsalê têkoşiya û şopdara herî xurt 
a heqîqeta Rêber APO bû ji ber nexweşiyê şehîd ketiye.R-2

Koma Muzîkê ya Şehîd Elef-
terya ku ji jinên ciwan pêk tê, 
bi hunera xwe dengê jinan û 
berxwedana wan radigihînini 
civakê.

Koma Muzîkê ya Şehîd Elefterya 
di sibata sala 2021’ê de li bajarê 
Dêrikê yê Herêma Cizîrê hatiye 
avakirin. Koma ku ji 8 jinên ciwan 
pêk tê, di bin sîwaneya Tevgera 

Çanda Jinên Hîlala Zêrîn a Bakûr 
û Rojhilatê Suriyeyê de xebatên 
xwe dimeşîne.
Hemû endamên komê di malbatên 
evîndarên muzîkê de mezin bûn, 
lewma ji zarokatiya xwe ve dest 
bi vê hunerê kirine. Dema tevlî 
xebatên Hîlala Zêrîn bûne û kom 
hatiye avakirin jî, êdî ji amatoriyê 
ber bi profesyoneliyê ve dest bi 
rêwitiyê kirine.
Di zêdetirî 2 salan de bikaranîna 
amûrên muzîkê yên wekî tembûr, 
gîtar, erbane û darbuka fêr bûne, 
li ser deng û awazan perwer-
de dîtine. Perwerdeya xwe jî bi 
stranên gelerî, dengbêjî û nûjen, 
jiyanî kiriye. Heta niha 40 stranên 
gelerî û hunermendên kurd ên 
weke Eyşe Şan, Aram Tîgran 
kom kirine û di şahî, bername 
û çalakiyan de gotine.
Ji bilî stranên gelerî, Koma Elef-
terya li ser nivîsandina gotinên 
stranan û awazan jî kar meşan-
diye û heta niha 2 stran çêkirine. 
Strana yekemîn bi navê “Xeml û 
Xêza Kurdistanê” hatiye çêkirin 
û behsa bedewiya Kurdistanê 
dike. Strana duyemîn jî li ser 
berxwedana gerîlayên azadiya 
Kurdistanê bi navê “Gurzê Gerîla” 
hatiye amadekirin.

Festîvala Stranan a Orkêş

Koma Şehîd Elefterya cara ye-
kem di  11’ê gulanê de tevlî 
festîvaleke mezin a muzîkê bû 

û hunera xwe pêşkêş kir. Komê 
di 2’yemîn Festîvala Muzîkê ya 
Orkêş a li Qamişlo hat lidarxistin 
de, her du berhemên xwe, hem 
jî stranên gelerî pêşkêş kirin.

Endamên komê têkildarî 
xebatên xwe ji ANHA’yê re 

axivîn.

Endamê komê Suriye Ebdul-

lah Mistefa ku ji zaroktiya xwe 
ve bi karê muzîkê re eleqedar 
dibe, di avakirina Koma Şehîd 
Elefterya de cih girtiye. Suriye 
Ebdullah dibêje ku dayik û bavê 
wê jî stranbêj in lewma hîn di 
zarokatiya xwe de dest bi karê 
muzîkê û stranan kiriye.
Suriye destnîşan kir ku bi stra-
nan êşên jinan û berxwedana 
şervanan tînin ziman û wiha got: 
“Me xwest bi strana xwe ya bi 
navê ‘Gurzê Gerîla’ berxwedana 
şervanên YJA STAR bînin ziman.”
Berxwedana gerîlayên azadiyê 
çavkaniya wan ya îlhamê ye
Endama komê Wensa Mihemed 
jî keça dayik û bavekî şanoger e; 
li ser daxwaza wan tev li xebatên 
çand û hunerê yên Hîlala Zêrin 
bûye û ev 3 sal in kar dike. Wex-
ta koma Şehîd Elefterya hatiye 
avakirin jî tê de cihê xwe girtiye. 
Wensa armanca xwe bi gotinên 
wekî, “Dixwazim estrumanan fêr 
bibim, li ser deng xwe perwerde 
bikim û bibim dengbêjekî navdar” 
tîne ziman û dibêje ku çavkani-
ya wê ya îlhamê jî berxwedana 
gerîlayên azadiyê ye.
Hindê Tahir jî di zaroktiya xwe 
de bi karê muzîkê re eleqedar 
bûye û piştre tev li Koma Şehîd  
Elefterya bûye. Amûrên gîtar 
û erbane bi kar tîne û  dibêje 
“Hedefa me ew e ku em bikarin 
bi muzîkê dengê jinan bigihînin 
gelê xwe.”

Space.com ragihand ku çala reş 
a nû hatiye keşifkirin, bi 500 qatî 
ji çala reş a li navenda Kadizê 
mezintir e û ronahî bi xwe jî nika-
re xwe ji hêza xwe ya kişandinê 
rizgar bike.

Zanyar îdîa dikin ku çaleke reş a 
welê mezin keşif kirine ku Sîstema 
Rojê dikare bikeve navê. Li gorî 
lêkolînerên Zanîngeha Neteweyî 
ya Awûstralyayê, çala reş her gavê 
bi qasî Cîhanê ji gerdûnê dixwe. 
Lêkolînerê sereke Dr. Christopher 
Onken ji bo keşfê got, “Derziyeke 
gelekî mezin a li kadînê.”Space.
comê ragihand ku çala reş a nû 

hatiye tespîtkirin ji çala reş a li 
navenda Kadizê bi 500 qatî me-
zintir e û ronahî bi xwe jî dema 
nêzî wê bû, nikare xwe ji hêza wê 
ya kişînê rizgar bike. Dr. Onken û 

tîma wî diyar kir ku çala reş a nû 
hatiye tespîtkirin ewqasî dibiriqîne 
ku bi teleskopên amator jî dikare 
bê dîtin.

Hejmara yekemîn a kovara ‘Şor û 
Zanîn’ ji aliyê Zanîngeha Kobanê 
ve hat derxistin.

Hejmara yekemîn a kovara Şor û 
Zanîn derket. Di kovarê de lêkolîn 
û gotarên akademîk cih digirin û ji 
aliyê Peymangeha Lêkolînên Bilind 
a Zanistên Civakî ya Zanîngeha 
Kobanê ve tê derxistin.
Gotarên di kovarê de li ser zanistên 

ziman, perwerde, felsefe, jîngeh 
û zanistên civakî ne.
Li gorî hevserokê Zanîngeha 
Kobanê Şervan Muslim, lêkolîn û 
gotarên kovarê ji aliyê mamosteyên 
Zanîngeha Kobanê ve hatine 
nivîsandin. Her wiha diyar kir ku 
amadekariyên derxistina hejmara 
yekemîn a kovarê 6 mehan de-
wam kir.

Çala reş a herî zû mezin dibe, hate dîtin

Kovara Şor û Zanîn

Dengê berxwedana jinan: Koma 
Şehîd Elefterya

KCK’ê: Pêvajoya bêçalaktiyê bi dawî kir
Hevserokatiya Konseya Rêveber a KCK’ê diyar kir ku wan pêvajoya bêçalaktiyê ya 
ku piştî erdheja 6’ê Sibatê dabûn destpêkirin û di hilbijartinê de hatibû dirêjkirin, ji 
ber êrîşên dewleta Tirk bi dawî kirin e.R-3

Dilyar Cizîrî

Dadgehkirina  çeteyên DAIŞ’ê 
destpêka gaveke nû ye

R-4 Zekî Bedran

Sûriye ji çiravê dernakeve
R-5Farûk Sakik

Serdemeke nû, têkoşîneke nû

R-5

 
Aktîf (Fransî) Çalak, bibandor, zindî, bi liv û tevger, şixulker. Kesê pir 

dixebite: Ev nivîskarekî aktîf e 
Arşîv (Fransî) 1. Cihê ku kovar, rojname, wêne û berhemên din tê de tên 

parastin. 2. Materyalên ku tên parastin. 
Arkeolojî (Fransî) Zanista kolanê, şûnwarnasî, vekolîna dîrokê bi riya tiştên ji 

serdemên berê ve di binê erdê de mayîn û pişt re hatîn dîtin. 
Aktivîst (Fransî) Çalakvan, çalakker.  
Ekolojî (Fransî) Şaxekî zanistê ku li ser têkiliya zindiyan hem ya di navbera wan 

de hem ya bi derdora xwe re hûrgiliyê dike. 
Hevpar Hevbeş, hevpişk, şerîke, şirket. 
Hevkar  Şirîk, hevpişk, kesên bi hev re kar dikin. 
Konsept (Fransî) 1. Têgîn. 2. Têgihîştin, nêrîn, fikir. 3. Rêbaz. 4. Pergal. 
Rêgeh. Cihê ku rê tê re derbas dibe.  
Siruşt. Xweza, tebîet. 

Koalasyona 
Navneteweyî ya li dijî 
DAIŞ’ê Wê Pirsgirêkê 

Çareser Bike ?

Dema ku dîrokê rûpela 
Îlona 2001’ê nîşan 
dida, li Emerîkaya 
payîtexta modernîteya 
kapîtalîst tiştekî balkêş 
qewimî. Rêxistineke Îslamî 
ya radîkal a bi navê 
El-Qaîde li ser Bircên Cêwî 
çalekiyek ku tevahî 
pergala kapîtalîst xiste 
qirîzê li dar xist. Lê di 
demeke kurt de şik û gu-
man ketin li ser wê ku ev 
rêxistin ji aliyê kê ve, bi çi 
armancê çê bûye û li cihekî 
wekî Emerîka cihê herî 
parastiyê yê modernîteya 
kaptalîst e, çawa dikare 
çalakiyên bi vî rengi li dar 
bixe.R-4

Hevseroka Yekîtiya Rewşenbîrên Herêma Cizîrê da zanîn ku kar û 
xebatên rewşenbîran cihê şanaziyê ye û got ku gelek pilanên wan yên 
dema pêş ji bo pêşxistina asta rewşenbîrî hene.R-7

Enahîta Sîno: Bilindkirina asta rewşenbîrî
wê erkê me ya sereke be

Yekîtiya Êzîdiyan Efrîn û Şehbayê 5’emîn konferansa xwe li herêma Şehbayê 
li dar xistin. Êzîdiyên Efrînê anîn ziman ku wan bi xeta xwe ya rêxistinbûn û 
têkoşînê, siyasetên qirkirinê û nijadperestî yên li dijî civaka Êzîdî vala 
derxistin, û gotin “Hebûna me heqîqeteke nayê înkarkirin.”R-6

Nivîskarê sûriyeyî 
Hesan Yûnis 
destnîşan kir ku 
helwesta Rûsyayê 
ya li hember êrişên 
dewleta Tirk lawaz e 
û got Rûsya ne li dijî 
zêdegaviyên dewleta 
Tirk e.R-5

“Rûsya çavê xwe ji 
zêdegaviyên 

dewleta Tirk digr e”

Bêdengiya cîhanê li hemberî qirkirina Êzîdiyan wê neyê ji bîrkirin

Reşo Mihemed/Qamişlo

Birûc Resûl/Qamişlo

Navenda Nûçeyan \ Qamişlo

“Şaristan Asmîn şopdara heqîqeta Rêber Apo bû”

‘Dewleta Tirk a dagirker zarokan dike hedef’

Komîteya Piştevaniya bi Malbatên Şehîdan a Partiya Karkerên Kurdistanê (PKK) diyar kir Şaristan Asmîn a ku çaryek sedsalê 
têkoşiya û şopdara herî xurt a heqîqeta Rêber APO bû ji ber nexweşiyê şehîd ketiye.
Komîteya Piştevaniya bi Malbatên 
Şehîdan a Partiya Karkerên 
Kurdistanê (PKK) bi daxuyaniye-
ke nivîskî diyar kir ku xebatkara 
çapemeniyê ya YJA Starê Şaristan 
Asmîn (Leyla Yildiz) a ku 24 sal 
in têdikoşiya, ji ber nexweşiyeke 
giran şehîd bûye.
“Têkoşîna azadiya Kurdistanê, ji roja 
pêşîn ve rastiyeke civakî ye ku ji bo 
jiyana azad, xwedî îdiayên mezin 
ên welatekî azad e û ji bo pêkanîna 
vî tiştî bi fedakarî tevlî nav refên 
şoreşê dibe. Ev rastiya di xeta Apoyî 
ya bi mîlîtanî de ku tu astengiyan 
nas nake, îro jî li çiya, li gund û 
bajaran, li dijî êrîşên dewleta Tirk a 
dagirker û qirker û li dijî mêtingeriya 
modernîteya kapîtalîst berxwedanên 
destanî li dîrokê dineqişîne. Dema 
ku ev têkoşîn didome, hevalên me 
yên herî paqij û kirdeya jiyana wa-
tedar in şehîd dibin. Bi şehadeta 
xwe dibin şahidên avakirina kêliyên 
azadiyê, di nav krîza civakî de ku 
dinya ber bi wê ve diçe, li ser asasê 
paradîgmaya Rêber Apo ku wek 
hêviya jiyana azad bi pêş ve diçe, 
têkoşîna şehîdên me ku xwedanên 

meşeke bêdawî ne û ev meş bê nav-
ber didom e. Hevrêya me Şaristan 
Asmîn (Leyla Yildiz) hevrêyeke me 
ya ji wan hevrêyan e ku li gor vê 
rastiyê jiyaye, di demên herî zor de 
bûye xwedana têkoşîneke afirîner.
Hevrêya me Şaristan, di sala 1981an 
de li Mersînê hatiye dinê. Bi eslê 
xwe ji Botanê ye. Botana ku cihek 
ji cihên qedîm ên Kurdistanê ye, 
cihek ji wan cihan e ku Têkoşîna 
Azadiya Kurdistanê lê geş bûye. 
Malbatê ji ber sedemên aboriyê koçî 
Mersînê kiriye. Malbata hevrêya me 
Şaristan, li wir jî welatparêziya xwe 
domandiya. Hevrê Şaristan jî bi ban-
dora vê çanda xurt a welatparêziyê 

mezin dibe.

Wê têkoşîn û hevrêtiya nav 
PKK’ê ji xwe re kir esas

Ji ber Komploya Navneteweyî ku 
sala 1998’an li dijî Rêber Apo hate 
destpêkirin, li seranserê Kurdistanê 
serhildan çêdibe, ev tişt bandora 
xwe li hemû cîhanê jî dike. Di vê 
pêvajoyê de hevrê Şaristan jî berê 
xwe dide çiyayên Kurdistanê. Hevrê 
Şaristan sala 1999’an vedigere 
Botanê û digihîje gerîla. Ji gava 
ku dest bi têkoşînê dike, jiyana 
li gor pîvanên têkoşînê ji xwe re 
dike esas û dikeve rêya pêkanîna 

serfiraziyên mezin. Wekî gerîlayeke 
jin li serê çiyayên Kurdistanê, 
pêkanînê têkoşîna li dijî dagirkeriyê 
û kûrahiya hevrêtiya PKK’ê ku 
rastiyeke afirîner e di her kêliyê 
de ji xwe re dike esas. Li Botanê 
dest bi têkoşîna gerîlatiyê dike, li 
Heftanînê têkoşîna xwe didomîne. 
Di dawiya sala 1999’an derbasê 
Qendîlê dibe. Heta sala 2002’yan 
li Qendîlê dimîne, dibe xwedana 
tecrubeyên mezin.

DI DESTEKÎ DE ÇEK Û DI 
DESTÊ DIN DE JÎ KAMERA

Hevrê Şariştan bawer dikir ku 
têkoşîna gel bi naskirina jiyana 
gel, bi awayekî serkeftî dikare bê 
meşandin, di her qadê de xebat ji 
xwe re kir rêgezeke bingehîn. Bi 
vê yekê re tenê bi çiya re sînordar 
namîne. Di sala 2014’an de dema 
çeteyên DAÎŞ’ê li Şengalê li dijî gelê 
me yê Êzidî êrîşeke qirkirinê pêk 
anî, hevrê Şaristan jî kedeke mezin 
da ku haya cîhanê ji vê qirkirinê 
çêbibe. Hevrê Şariştan li qadên 
Mexmûr, Kerkûk û Şengalê hem 

weke gerîlayeke jin hem jî weke xe-
batkara çapemeniya azad têkoşiya.
Hevreyê me Şaristan Asmîn ku 
şopdarê tevlêbûna têrwate, dilso-
ziyeke bêsînor û heqîqeta Rêber 
Apo ye, li pey xwe mîrateya mezin 
a berxwedanê hişt. Hevrê Şaristan 
di 3’ê Hezîrana 2023’an de ji ber 
nexweşiyê tevlî nav karwanên ne-
miran bû. Em sersaxiyê ji malbata 
hêja ya hevrê Şariştan û ji gelê 
Kurd ê welatparêz re dixwazin. Em 
di şexsê hevrê Şaristan Asmîn de 
hemû şehîdên xwe yên şoreşê bi 
rêzdarî û minetdarî bi bîr tînin û 
soz dikin ku em ê xeyalên wan ên 
Kurdistana azad ku jiyana xwe ji 
bo vê feda kirine, pêk bînin.
Nasnameya heval Şaristan wisa ye:
Nasnav: Şaristan Asmîn
Nav û Paşnav: Leyla Yildiz
Cih û dema jidayikbûnê: 1980 / 
Mêrsîn
Navê dayikê: Hediye
Navê bav: Alî
Cih û dema tevlêbûnê: 1999 / Mêrsîn
Cih û dema şehadetê: 3’yê Hezîrana 
2023’an

Rêvebera Komîteya Şopandina mafê 
zarokan Şilêr Cûlya Xelo diyar kir ku 
dewleta Tirk a dagirker di êrîşên ser 
bakur û rojhilatê Sûriyê de zarokan 
dike hedef û got”Em kiryarên ku 
li herêmên dagirkirî li dijî zarokan 
tên kirin, bi belgeyan ji raya giştî re 
eşkere dikin.”

Dewleta Tirk a dagirker û çeteyên 
wê, li herêmên dagirkirî tevahiya 
zagonên navneteweyî yên mafên 
mirovan binpê dikin, bi taybet li dijî 
zarokan gelek kiryarên dijmirovî 
pêk tînin. Ji destpêka dagirkirina 
herêmên Efrîn, Serê kaniyê û Girêsipî 
û heta niha, rojane li dijî jin û zarokan 
kiryarên nemirovî pêk tên. Tevî ku 
tevahiya kiryarên dagirkeriya Tirk 
li pêş çavê cîhanê tên kirin jî, teva-
hiyua cîhan xwe bêdeng dike û bi 
taybet rêxistinên navneteweî yên 
mafê zarokan erkê xwe yê exlaqî 
pêk nayînin û ji bo berjewendiyan 
xwe kur û lal dikin. 
Derbarê kiryarên dewleta Tirk 
û çeteyên wê yên li dijî zarokan 
li herêmên dagirkirî, rêvebera 
Komîteya Şopandina Mafê Zarokan 
Şilêr Cûlya Xelo ji rojnameya me “ 
Ronahî” re axivî.

‘Zarok dibin qurbaniyên êrîşên 
qirêj yên 

dewleta Tirk‘

Cûlya Xelo diyar kir zarok dibin 
qurbaniyên hemû kiryarên qirêj 
yên dewleta Tirk a dagirker û wiha 

axivî: “Di tevahiya êrîşên ku ji aliyê 
dagirkeriya Tirk ve li ser Bakur û 
Rojhilatê Sûriyê hatiye kirin, zarok 
yên herî zêde bandor dibe û hatine 
hedefgirtin .Bi taybet jî li herêmên 
dagirkirî ji aliyê dewleta Tirk a dagir-
ker û Çeteyên wê ve êrîşên veşartî 
li dijî zarokan, tên kirin, mînaka herî 
mezin jî , keça temen 8 salî ya ku 
li herêma Efrîn ji aliyê çeteyên ser 
bi dewleta tirk a dagirker ve ,hate 
tecawizkirin. Bi sedan ji bûyerên 
wisa li herêmên dagirkirî diqewimin 
,lê ji ber ku dewleta tirk van bûyeran 
vedişêre. Ji rêxistinên mafê miro-
van yên navneteweyî  bêdengiyeke 
eşkere ye.”

‘Ji bo parastina mafê 
zarokan zagon hatine 

nivîsandin ‘

Cûlya Xelo da zanîn ku  kir ku 
ji bo parastina mafê zarokan, ji 
aliyê komîteyê ve hin zagon hatin 
nivîsandin û wiha axaftina xwe do-
mand: “Me wekî komîte ji bo pa-
rastina mafê zarokan gelek zagon 
nivîsandin , lê beşê ewlekariya sûc 
ya ji bo parastina zarokan hîn te-
mam nebûyê. Li gorî van zagonan 

em zarokên ku çi ji malbat , civak , 
kesayetên derdora wan û kîjan aliyê 
ku bandoreke neynî li ser zarokan 
dike , diparêzin. Eger binpêkirinek 
di mafê zarok de ji aliyê malbatê 
bê kirin, em mudaxele dikin da ku 
malbat soz bidin ku nama bêmafiyê 
derheqê zarokê xwe bike, lê eger 
binpêkirin ji aliyên  kesin din ve be, 
em destpêkê hişyariyê didin, lê dema 
dûbare bibe em dest bi pêkanîna 
zagonan dikin û li gorî belgeyan ji 

aliyê dadgeha ve têne cezakirin.”

‘ Ji bo parastina zarokan per-
werdekirina wan girîng e’

Cûlya da zanîn ku ew ji bo parastina 
zarokan, zarok û malbatên zarokan 
perwerde dikin û wiha  axaftina xwe 
berdewam kir: “Perwerdekirina zarok 
herwiha malbatan  gaveke sereke 
ye ji bo parastina zarokan, ji ber ku 
di gelek caran xerabî û kiryarên li 
dijî zarokan çêdibin , sedema wan 

bêhişiya wan  ji aliyê naskirina rastiyê 
ji şaştiyê ye , di heman demê de jî hin 
malbat zexteke mezin li zarokên xwe 
dikin him ji aliyê îşkence , him di milê 
mehrûmkirina zarokan ji gelek tişln 
pêwîst. Ji bo vê yekê perwerdekirina 
zarokan û malbatê jî girînge. Piraniya 
perwerdeyên me yên ji bo zaro-
kan jî , li ser şîrovekirina bandorên 
neyênî yên dermanên hişbirê li ser 
mirovan û bi taybet li ser  zarokan,  
herwiha çixare û hemû tiştên ku 

zirarê dighêjîne wan. Armanca me 
ji van perwerdeyane ku zarokên me 
şaştiyên mezin nekin û baldarbin, 
herwiha hişmendiyekê mezin li cem 
wan bê avakirin,”

‘Giropên me di komînan de jî 
tên avakirin’

Cûlya destnîşan kir ku ji bo alîkariya 
zarokan di aliyê hişmendiyê de, ew 
giropên xwe di komînan de ava di-
kin û wiha dirêjî da axaftina xwe: 

“Kar û xebatên herî girîng yên ku 
em niha ji bo zarokan dikin , ava-
kirina girûpên ji bo zarokan di her 
komînekê de , da ku em karibin bi 
rêya komînan semînerên hişmendiyê 
bidin zarokan, herwiha derxistina 
zarokan ji bo cihên bêhnvedanan 
û her pêwîstiyên ku ji bo rehetiya 
zarokan girînge , bikin . Bi vî awayî  
wê karê me zêdetir bi rêxistinî bê 
kirin.”

‘Kiryarên li herêmê dagirkirî 
têne kirin bi belgeyan têne 

eşkere kirin’

 Rêvebera Komîteya Şopandina 
Mafê Zarokan Şilêr Cûlya Xelo di 
çarçoveya karê xwe de tekez kir ku 
ew kiriyarên dewleta Tirk û çeteyên 
yên ku li herêmên dagirkirî, li dijî za-
rokan têne kirin bi belgeyan ,eşkere 
dikin û wiha axaftina xwe qedand: 
“Tevî ku dewleta Tirk û çeteyên ser 
bi wê ve derfet nadin ku kiriyarên 
wan yên li dijî zarokan li herêmêm 
dagirkirî, ji aliyê ragihandinê eşke-
re bibe, em çiqas ku ji dest me tê 
kiryarên wan bi riya belgeyan ji bo 
UNCF, herwiha saziyên eleqedarî 
mafê zarokan, eşkere dikin,  em 
ji rêxistinê parastina zarokan yên 
navneteweyî dixwazin ku kiryarên 
li dijî zarokan li herêmên dagirkirî 
bisekinînin. Em ê hewl bidin ku bi 
çi awayî be herwiha li gorî derfetên 
xwe, rehtiyê ji bo zarokên xwe û 
jiyaneke bi aramî ji bo wan peyda 
bikin.”

Enahîta Sîno: Bilindkirina asta rewşenbîrî 
wê erkê me ya sereke be

HRRK’ê sîwana rewşenbîrên Rojavayê Kurdistanê ye

Hevseroka Yekîtiya Rewşenbîrên Herêma Cizîrê da zanîn ku kar û xebatên rewşenbîran cihê şanaziyê ye û got ku gelek pilanên 
wan yên dema pêş ji bo pêşxistina asta rewşenbîrî hene.

Yekîtiya Rewşenbîrên Herêma 
Cizîrê, tevgereke rewşenbîrî ya 
herênma bakur û rojhilatê Sûriyê 
ye. Ev Yekîtî di 22`ê Hizêrana 
2014`an de bi pêşengtiya Leyla 
Ibrahîm, Ebûd Mexso, Ebdisellam 
Ehmed û hin hevalên din, li bajarê 
Qamişlo hate damezirandin.
Herwiha bi domana demê re şaxên 
vê Yekîtiyê li tevahiya bajar û 
navçeyên herêma Cizîrê hatin ava-
kirin, di destpêkê de 9 beş di nav 
vê Yekîtiya Rewşenbîrên Herêma 
Cizîrê de hebûn û her bajar an jî 
navçeyeke herêmê beşek lê hebû. 
Herwiha ev beş li Qamişlo,Hesekê, 
Amûdê, Derbêsiyê, Girkêlegê, 
Tirbespiyê, Tiltemir, Dêrik û 
Serêkaniyê jî hebûn, lê piştî 
Serêkaniyê ji hêla dewleta Tirk 
ya dagirker ve hat  dagirkirina, 8 
şax man. Di konfarnsa 4`an de, 
biryar hat dayîn ku ev şax bibin 
nivîsgeh û sîstema berpirsiyariyê li 
şûna hevseroktiyê were destnîşan 
kirin û ev 8 şax  tev jî bûn nivîsgeh 
û hernivîsgehek berpirsiyarên wan 
hene û sed û 30 rewşenbîr cihê 
xwe di nava Yekîtiya Rewşenbîrên 
Herêma Cizîrê de digirin.
Hêjayî gotinê ye ku armanca 
Yekîtiya Rewşenbîran bilindkiri-

na asta rewşenbîrî, çand û hunerî 
ya rewşenbîr û civaka Herêma 
Cizîrê ye. Yek ji xebatên wê yên 
rewşenbîrî û hunerî lidarxistina 
Pêşangha Wêne û peykeran a Hev-
beş di navbera wê û Zanîngeha 
Rojava di 6ê’Gulana îsal de, li 
Baxçeyê Xwendinê yê Qamişlo bû.
Herwiha di 26ê’Gulana îsal de 
Yekîtiya Rewşenbîrên Herêma 
Cizîrê konfiransa xwe ya 5`an li 
Zanîgeha Rojava li dar xist û di 
encamê de Enahîta Sîno û Ebûd 
Mexso ji bo hevseroktiya Yekîtiyê 
hain hilbijartin.
Têkildarî rewşa rewşenbîrî û 
pêşveçûna wê li herêma Cizîrê, 
hevseroka Yekîtiya Rewşenbîrên 
Herêma Cizîrê Enahîta Sîno ji Roj-
nameya Ronahî re axivî.

 ‘Kar û xebatên rewşenbîran, 
bandoreke erênî li ser civakê 

dike’

Enahîta Sîno diyar kir ku kar û 
xebatên rewşenbîran li herêma 
Cizîrê cihê şanaziyê ye û wiha  
got: “ Em tev dizanin ku êrîşîn 
dewleta Tirk li ser herêmên me 
xeteriyeke pir mezin çêdike û ev 
yek ne tenê bandorê li rewşa gel 
dike, lê bandorê li deroniya nivîskar 
û rewşenbîran jî dike. Di dema herî 
dawî de xebatên rewşenbîrî yên 
giranbuha hatin kirin, weke lidar-
xistina pêşangeha pirtûkên kurdî 
û pêşangeha wêneyan Herwiha 
di van pêşangehan de, nivîskar û 
reşenbîrên me, afrîneriyekê li gor 
derfet, asta rewşenbîrî û rastiya 
ku rewşenbîrên me tê de dijîn, 
pêşkêşî civaka xwe kirin. Hêjayî 
gotinê ye ku sedem ji vê yekê 
ew e ku rewşenbîrên me hertim 
hewld didin ku berhemên herî 
baş û ramanên estetîk yên  xwe, 
binvîsînin û pêşkêş bikin û ev  ji 
bo me jî cihê şanazî û rûmetdariyê 
ye.”

‘Gelek piroje ji ber rewşa 
abûrî hatine rawestandin’

Hevseroka Yekîtiya Rewşenbîrên 
Herêma Cizîrê, eşkere kir ku sede-
ma pêknehatina piraniya pirojeyên 

wan ji derfetên aborî yên kêm e 
û wiha domand: “ Me di konfran-
sa 4`an ya Yekîtiya Rewşenbîran 
de, gelek piroje destnîşan kirin. 
Herwiha ji van pirojeyan vekirina 
baxçeyên xwendinê li Hesekê û 
navçeya Girkêlegê û amedeki-
rina Kovareke taybe ya Yekîtiya 
Rewşenbîrên Herêma Cizîrê bû. 
Me ji wan pirojeyan, tenê baxçeyek 
li Hesekê vekir û pirojeyên din ji 
ber derfetên aborî yên kêm ha-
tin rawestandin. Di milê aborî de 
em weke Yekîtiya Rewşenbîran, 
girêdayî Civaka Sivîl in û derfeta 
aboriya ku ji me re tê pêşkêşkirin 
jî, ji bo pêkanîna van pirojeyan ne 
alîkar e. Herwiha di vê konfransa 
5`an de, nîqaşa van pirojeyên ku 
nehatin pêkanîn, hat kirin û niha 
jî em hewl didin ku pirsgirêka 
aboriyê bi Rêveberiya Xweser 
re bidin diyarkirin, da ku û ew 
jî destekê bidin me.” Weke din 
Enahîta Sîno da xuyakirin ku ew 
ê ji bona pêşxistina rewşa saziya 
xwe di milê abûrî de koperatîfên 
abûrî pêşbêxin û di milê abûrî de 
lawaziyên heyî temam bikin.

Pilanên Yekîtiya Rewşenbîrên 
Herêma Cizîrê ya dema pêş

Hevseroka Yekîtiya Rewşenbîrên 
Herêma Cizîrê, Enahîta Sîno, 
da zanîn ku pilanên Yekîtiya 
Rewşenbîran yên dema bê, wê 
pêşveçûnekê di warê rewşenbîrên 
herêma Cizîrê de çêbike û di da-
wiya axaftina xwe de got: Hemû 
pirojeyên ku piştî konfransa me ya 
4`an de pêk nehatin, me îsal dîsa di 
konfransa 5`an de nîqaş kirin. Se-
dema israra me ji bo pêkanîna van 
pirojeyan jî, girîngiya van pirojeyan, 
di pêşveçûna asta rewşenbîrî, li 
cem rewşenbîr û civakê. Herwi-
ha Yekîtiya Rewşenbîran yek ji 
5 saziyên rewşenbîrî li ser asta 
bakur û rojhilatê Sûriyê ye, ev 
sazî tev jî negirêdayî hev in, niha 
jî em hewl didin ku rewşenbîrên 
bakur û rojhilatê Sûriyê, yê xwedî 
ziman û ramanên cihêreng tevan 
di bin sîwaneke rewşenbîrî de li 
hev bicivînin. Herwiha em hewil 
didin saziyekî rewşenbîrî li ser 
asta bakur û rojhilatê Sûriyê ava 
bikin, di heman demê de jî ji bo 
gihandina êş, pisgirêk û ramanên 
civaka xwe û bilindkirina asta 
rewşenbîran. Em  hewl didin ku 
têkiliyên rewşenbîrî bi welatê din 
re jî avabikin û pêşbêxin.”

Mistefa Ebdo diyar kir ku Hevgirtina 
Rewşenbîrên Rojavayê Kurdistanê 
(HRRK) ku di sala 2004’an de hat 
damezrandin, ji bo pêşxistina 
rewşnbîrên Rojavayê Kurdistanê 
derfeta pêşketinê pêşkêş kir, her-
wiha ji bo parastina çandê kar û 
xebatên cûr bi cûr dide meşandin.

Ji bo pêşxistina xebatên Çandî 
Hevgirtina Rewşenbîrên Rojavayê 
Kurdistanê HRRK’ê piştî serhilda-
na Qamişlo di nîsana 2004’an de 
li bajarê Sandviken ê Siwêdê, bi 
amadebûna 40 nivîskar, huner-
mend û rojnemevanên kurd ku hat 
damezrandin. HRRK’ê di sala 2016’an 
de li bajarê Bielefeld ê Almanyayê 
kongreya xwe ya 4’an li dar xist û 
biryar wergirt ku navenda xwe bibe 
Rojava, her wiha li Bakûr û Başûr 
du şaxên xwe jî ava bike. Piştî vê 
biryarê hem şaxê Bakûr li Amedê 
û hem jî şaxê Başûr li Silêmaniyê 
avakir. Hevgirtina Rewşenbîran di 
23 û 24 Kanûn a 2016’an de 5’emîn 
kongreya xwe li Qamişlo lidarxist.
Derbarê kar û xebatên Hevgirtina 
Rewşenbîrên Rojavayê Kurdistanê 

HRRK’ê nivîskar û çîgirê hevserokati-
ya HRRK’ê Mistefa Ebdo ji Rojnameya 
me re axivî.
 Ebdo diyar kir ku ji bo pêkanîna 
prpjeyên Çandî û rewşenbîrî HRRK’ê 
hat avakirin û wiha domand: “Piştî 

birîn û xwîna mezin a serhildana 
Qamişlo ya 12`ê Adara 2004`an,ji 
bo piştgiriya serhildana gelê xwe û 
parastina çand û zimanê gelê kurd, 
me Hevgirtina Rewşenbîrên Rojavayê 
Kurdistanê HRRK’ê li Ewropayê ava 
kir, her wiha piştî konferansa xwe ya 
4`e mîn, HRRK’ê vegeriya welatê xwe 
û çalakiyên xwe berdewam kir. Me 
konferansa xwe ya 5’emîn li Rojava 

li darxist. HRRK’ê hewil dide ku riya 
xwe ya çandî û neteweyî bişopîne û 
herdem parastina çandê bike. Li ser 
vê bingehê çalakiyên cûr bi cûr li 
dar dixe. Hevgirtina rewşembîran di 
wê baweriyê de ye ku avakirina her 
saziyek çandî ku hemû xebatkarên 
wê di warê çandî, zanînî û rewşenbîrî 
de xebatê dikin, divê karê wan li 
ser bingeha baweriya bi azadî û 
rûmeta mirovan be. Parastina Çandê 
jî rêzgirtina li xwîna şehîdên ku ji bo 
nirxên azadî û demokrasiyê canê 
xwe feda kirin e.”

` Çalakî û xelatên salane yên 
(HRRK) `

Mustefa Ebdo derbarê çalakiyên 
HRRK’ê wiha got: “Yek ji çalakiyên 
HRRK’ê Pêşbirka Helbesta Kurdî A 
Ciwanan e, ev pêşbirk salan e ye û 
bi serperiştiya Komela Xêrxwazî ya 
Janî Xelef tê lidarxistin, di pêşbirkê 
de ciwanên Rojava ji temenê 18 heta 
30 salî tê beşdar dibin, di pêşbirkê 
de xelata yekem 500 dolar, ya duyem 
300 dolar û ya sêyem 200 dolar e). 
Herwiha Festîvala HRRK’ê jî  salan e 

tê li dar xistin û tê de çîrok, helbest, 
şano, fîlmên sînemayî, pêşangeha 
xêzkirinê û çalakiyên hunerî pêk tên 
û 20 rojan dewam dike. Di heman 
çarçoveyê de di meha Remezanê 
de her sal bernameya Remezanê ya 
bi navê Fenerên Rojava ku komek 
çalakiyan di nava xwe de dihewîne, 
tê lidarxistin. Herwiha di hefteyî de, 
her sêşem çakiyên wêje û hebesta 
Kurdî a kilasîk tê lidarxistin, hêjayî 
bîranîne ye ku (HRRK) sala 2023`an 
bi navê sala Melayê Cezîrî ragihand.”

’HRRK’ê hewil dide bingeha xwe 
firehtir bike’

Ebdo da zanîn ku ku HRRK’ê hewil 
dide ku bingeha xwe berfirehtir bike û 
rewşek nû ya çandî biafirîne ku hêjayî 
rewşenbîrên Rojava û afirîneriya wan 

be, herwiha layiqî êş û azarên gel û 
qurbaniyên mezin ên ku ji bo mparas-
tina xakê hatin e dayîn, be.(HRRK) di 
wê baweriyê de ye ku erkê exlaqî û 
berpirsiyariya dîrokî ya rewşenbîran, 
ew e ku bi tevahî pirsên netewe û 
civaka xwe re alqdarbin û ji bo wê 
têkoşînê bikin. Di şert û mercên niha 
de ku êrîşên dagirkeriyê li ser hermên 
me zêde dibin, erk û peropirsyartiya 
rewşenbîran jî mezintir dibe.”
Nivîskar û Çîgirê hevserokatiya 
Hevgirtina Rewşenbîrên Rojavayê 
Kurdistanê Mistefa Ebdo axaftina 
xwe wiha qedand: “HRRK’ê hewl 
dide ku hemû rewşenbîrên Rojavayê 
Kurdistanê bigre nava xwe. Çanda 
kurdî di dîroka xwe ya dûr û dirêj de 
rastî gelek zordestî û biçûk xistinê 
hatiye, çawa ku zimanê kurdî hatiye 
qedexekirin, em di wê baweriyê de 
ne ku ev yek erkê me ye, em wek 
Hevgirtina Rewşenbîrên Rojavayê 
Kurdistanê (HRRK) ji bo hemû 
rewşenbîrên Rojavayê Kurdistanê 
bibe sîwanek berfireh û bi alîkariya 
hemû yekitî, ji bo parastin û belavki-
rina ziman û çanda Kurdî kar dikin.

Esma Efrîn/ Şehba

Zana Roj/ Şehba 

Navenda nûçeyan

Nexwaşxaneya Til Rifet hêviya gel e

Bêdengiya cîhanê li hemberî qirkirina Êzîdiyan wê neyê ji bîrkirin

Bajarokê Til Rifetê weke xeta yekemîn ya şer tê naskirin. Dagirkeriya Tirk bê navber navenda bajêr û gundewarên sînorî 
bombabaran dike. Nexwaşxaneya Til Rifetê bi kêmderfetên xwe ji gel re bûye warê hêviyê ye, lê ji ber dorpêça hikumeta Şamê 
gelek astengiyan dibîn e.

Nexweşxaneya Til Rifetê di dema 
ku rêjîma Baas li herêmê desthilt-
dar bû  hatiye avakirin. Di kirîza 
Sûriyê de ji bo dermankirina gel 
roleke mezin leystiye. Ji demên 
şerê herêma Şehbayê de ev 
nexweşxane hat sekinandin. Bi 
derbasbûna gelê Efrînê ji herêma 
Şehbayê re her tişt ji nû ve hat 
vejînkirin, yek ji wan jî nexwaş-
xaneya Til Rifetê ye. Rêveberiya 
Xweser li herêmê ji ber pêwîstiya 
mezin bi nexwaşxaneyê karî hin 
pêdiviyên wê bicih bîne û di 2020 
an de hat vekirin. 
Herêma Til Rifet û gundewarên 
naveçeya Şêrawa weke tê zanîn 
xeta yekemîn ya cebheya bi da-
girkeriya Tirkiyê re temsîl dike. 
Dagiekeriya Tirk rojane derdor 
û navenda bajarokê Til Rifet û 
gundewarên wê topbaran dike. 
Her wiha dorpêça hikumeta Şamê 
jî bi giranî bandoreke mezin li ser 
qada tenduristiyê kiriye. Û para 
gel ji van sûcan ya herî mezin e.
Têkildarî girîngiya nexweşxaneyê 
li herêmeke ewqas ku rastî êrîşan 
tê her wiha di derheqê rewşa 
nexwaşxaneyê de yek karmendên 
destpêkê yên nexwaşxaneyê Ce-
ger Mihemed ji rojnameya me re 

axivî.

`Rewşa awerte ya herêmê 
pêwîstiya bi naxwaşxaneyê 

zêde kir`

Mihemed da zanîn ku naxwaş-
xane di demek awerte de hat 
vekirin, û bi derfetên gelek kêm 
pêşwaziya  gel dikir û wiha axaf-
tina xwe domand: “Piştî pêngava 
Efrînê û bicihbûna gel li herêma 
Şehbayê jiyan ji sifirê de hat 
destpêkirin, nexwaşxaneya Avrîn 
ya yekem e ku di şert û mercên 
destrpêkê yên koçberiyê de hat 
vekirin. Her wiha ji ber pêwîstiya 
mezin bi nexwaşxaneke din’ di 
2020 ’an de Rêveberiya Xweser 
bi kêm derfetan nexwaşxaneya Til 

Rifetê vekir. Ji ber rastiya rewşa 
herêma Til Rifet û gundewarên 
Şêrawa yên ku rojane di êrîşan re 
derbas dibin ji gavên girîng bûn 
ku li gorî awertebûna herêmê ev 
nexwaşxane were aktîvkirin. Bi 
rastî bi pêşwazîkirina wê ji tavahî 
gel re hêviyek da avakirin û tevî 
zehmetiyan dibe destek.”

`Bi derfetên heyî 24 saetan 
nexwaşxane aktîve`

Ceger di derheqê rewşa heyî 
ya nexweşxaneyê û beşên ku tê 
de cih digirin ev anî ziman: “Di 
gîştî nexwaşxaneyê de nêzî 20 
karmendên tenduristiyê û 10 
bijîşkan heye, li gorî  xebatên 
24 saetan ev hejmar ji bijîşk û 

xebatkarên tenduristiyê gelek 
kême, di vî alî de zexteke mezin li 
ser xebatkarên ku kar dikin çêdibe, 
bê guman divê ev yek were derbas-
kirin, lê belê kadirên tenduristiyê 
kêm in. Beşên ku di nexweşxaneyê 
de hene ev in (Ambolanc, mex-
ber, eşîa, beşa zarokan, beşa 
lênêrandinan û dermanxane). Bi 
vî awayî em hewil didin di hemû 
aliyan de bi derfetên heyî hevdu 
temam bikin.”

`Êrîşên û ambargo ji bo şi-
kandina îradeya gel hev du 

temam dikin`

Ceger da xuyakirin ku di rewşa 
heyî de gelek kêmanî û zehme-
tiyan dibînin û wiha got: “Ji ber 
topbaranên dagirkeriya Tirk 
nexwaşxane rojane birîndarên 
şer pêşwazî dike, di vî alî de 
zehmetiyên mezin di mile pey-
dakirina xwînê de û dermanan de 
em dibînin ji ber tunebûna xwînê 
pirî caran rewşa birîndaran xirabtir 
dibe heyanî ku derbasî nexwaşxa-
neya Avrîn dibe. Di heman demê 
de dermanên di destê me de gelek 
kême di aliyê emeliyatan de em 
rû bi rû di nava zehmetiyan de 

ne. Ev yek jî ji sedema dorpêça 
giran a ku Hikumeta Şamê li ser 
herêmê da ye ferzkirin de ye. Hi-
kumeta Şamê û êrîşên dagirkeriyê 
ji bo şikandina îradeya gel hev du 
temam dikin.” 

`Li hember rewşa tê qew-
mandin tavahî hêz û rêxistin 

berpirsyarin`

Xebatkarê nexwaşxaneya Til Rifet 
Ceger Mihemed banga rêxistinên 
mirovî û aliyên berpirsyar kir ku bi 
erkên xwe rabin û wiha bidawî kir: 
“Rewşa ku li herêma Şehbayê tê 
jiaynkirin tavahî rêxistinên mirovî 
û hêzên navnetewî li hembeer wê 
berpirsyarin. Dorpêça ku ji 5 sa-
lan ve tê domandin êdî gihîştiya 
asta fetisandinê. Em banga tavahî 
aliyên têkildar û rêxistinên mirovî û 
netewî dikin ku erkên xwe li hem-
ber gelekî pêk bînin.” 

Yekîtiya Êzîdiyan Efrîn û Şehbayê 
5’emîn konferansa xwe li herêma 
Şehbayê li dar xistin. Êzîdiyên 
Efrînê anîn ziman ku wan bi xeta 
xwe ya rêxistinbûn û têkoşînê, 
siyasetên qirkirinê û nijadperestî 
yên li dijî civaka Êzîdî vala der-
xistin, û gotin “Hebûna me 
heqîqeteke nayê înkarkirin.”

Sûcên ku di derheqê civaka 
Êzîdî bûne û hîn jî dibin, sûcên 
dij pîvanên mirovî ne. Di dîrokê 
de yek ji civakên herî zêde rastî 
êrîş û qirkirinê hatiye, civaka Êzîdî 
ye. Di bin navên ol û  kevneşopiyê 
de, ev civak her dem rastî ferma-
nan hatine. Di seranserî dîrokê 
de rastî 74 fermanan bi destên 
faşîzman û olperestan hatine. Bi 
taybet gelê Şengalê rastî gelek 
êrîşên hovane hatiye di fermana 
dawiyê ya 2014’an de bi destê 
DAÎŞ ê careke din xwestin Kurdên 
Êzîdî di nava qirkirineke dîrokî re 
derbas bikin.
Gelê Êzîdî li herêma Şehbayê dest 
ji têkoşîna xwe bnernedan. Li dijî 
êrîşên ku derheqê Êzêdiyan de 
ci li Efrînê û li Şengalê dibin xwe 
bi rêxistin kirin. Bi wê rihî Yekîtiya 

Êzîdiyan Efrîn û Şehbayê Konfe-
ransa xwe li ser asta 2 salan li 
darxistin. 
Têkildarî siyasetên qirkirinê û berx-
wedaniya civaka Êzîdî li hember 
polîtîkeyên qirkirinê, berdevkê 
Yekîtiya Jinên Êzîdî yên Rojava 
Sûad Hiso û endamê Meclîsa Gîştî 
ya Partiya Yekîtiya Demokrat PYD’ê 
Silêman Cafer ji rojnameya me 
re axivîn.

`Xebatên tên kirin ji bo 
rizgarkirina Efrîmê ne`

Sûad destpêka axaftina xwe de anî 
ziman ku tavahî xebatên ku tên kirin 
ji bo rizgarkirina Efrînê ye û wiha 
got: “Li herêma Şehbayê ji nû de 
xwe birêxistinkirin ji bo tavahî gel 
ne hêsan bû, lê belê gelê birêxistin 
kirî yên li ser fikirên Rêber Ocalan 
mezin bûne ji bo rizgarkirina Efrînê 

xwe kirin yek û li hember siyasetên 
hêzên navnetewê û yên dagirkeriyê 
bûn hêz û bi wê helwestê ji 5 salan 
ve tavahî kar û xebatên me ji bo 
vegera Efrînê ye.”

`Bêdengiya cîhanê wê neyê ji 
bîrkirin`

Sûad derbarê armanca lidarxis-
tina 2’yemîn konferansa Yekîtiya 
Êzîdiyên Efrîn wiha got: “Dîroka gelê 
Êzîdî bi xweînî hatiye nivîsandin. 
Li hember ola Êzîdî nijadperestên 
dîrokê her xwestine vê gelî ji holê 
rakin, di 72 fermanan de êzîdî di 
qirkirina olî, çandî û dîrokî re der-
bas bûye. fermana 2014 an ya ku 
li Şengalê hatiye pêkanîn li ber 
çavên dunyayê ku di sedsala 2’ 
emîn gelek tê qirkirin jin, zarok, 
pîremêr û ciwanaên wan di nava 
lepên DAÎŞ ê de tên kûştin, firotin 
û tecawîzkirin. Ev yek wê neyên 
ji bîrkirin, hevgirtina dewletan 
û bêdengî bûna wan wê neyê 
jibîrkirin.  Em heqîqetekin ku nayên 
înkarkirin.”

`Di Efrînê de kirasê Îslamiyetê 
bi zorê tê ferzkirin`

Sûad destnîşan kir ku di hun-
dir Efrînê de sûcên herî mezin li 
Êzîdiyan tên kirin û wiha domand: 
“Ev destdirêjiyên li ser gelê me hîn 
jî berdewam dikin, îro di hundir 
bajarê Efrênê de sûcên dagirkeriyê 
û çeteyan di derheqê Êzîdiyan de bi 
awayekî hovane tên kirin. weke ku 
hat dîtin di vê dawiyê de çawa ku 
2 welatiyên Efrînê yên Êzîdî bi dare 
zorê wan dikin misluman. Bi dare 
zorê dixwazin kirasê îslamiyetê li 
ser wan ferz bikin”.

`Fikrê Rêbertî bû mîrasê pa-
rastina gel û civakê` 

Silêman da zanîn ku bi peradîgmeya 
Rêber Ocalan gelê Êzîdî xwe ji 
pencên qirkirinê parast û wiha got: 
“Di pêngava doza azadiya Kurdis-
tan de Rêber Ocalan ji bo gelî Êzîdî 
ev anî ziman ‘Hûn Kurdên rese-

nin divê hûn xwe birêxistin bikin û 
xwe biparêzin’, bi vê yekê tavahî 
civaka  Êzîdî gihîşt heqîqeta ku ji 
derveyî rêxistinbûn û hevgirtinê wê 
parastina gelê Êzîdî ne pêkan be. 
Li ser wî esasî fikrê Rêber Oca-
lan ji bo me bû mîrasa parastin 
û gihîştina serkeftinên ku me îro 
bi dest xistine. Bi vê felsefê û bi 
avabûna Xweseriya Demokratîk 
gelê Êzîdî xwe îsbat kir û xwe ji 
pencên qierkirinê parast”.

`Li hember tavahê cureyên 
qirkirinê berxwedanî 

berdewam e’

Silêman cafer di dawiya axafti-
na xwe de tekez kir ku ji derveyî 
têkoşîn û berxwedaniyê wê riye-
ke din nebe û wiha bi dawî kir: 
“Serkeftinên ku îro gelê Kurd bi 
destxistine di encama têkoên û 
bedelên gelek giran de hatine bi-
destxistin. Berdewam kirin û pa-
rastina vê têkoşênê wê li ser milê 
me be.li hember tavahî cureyên 
qirkirin û siyasetên dijmin Ji derveyî 
xeta berxwedanî wê tu riyên din 
nebin wê encax bi vê yekê em 
tavahî siyasetan vala derbixin”.

KCK’ê: Pêvajoya bêçalaktiyê bi dawî kir

“Bi hev re ji bo Rojhilata Navîn a demokratîk-rêya aştiyê”

Pirsgirêka Kampa Holê pirsgirêkeke navnetewî ye

Hevserokatiya Konseya Rêveber 
a KCK’ê diyar kir ku wan pêvajoya 
bêçalaktiyê ya ku piştî erdheja 
6’ê Sibatê dabûn destpêkirin û di 
hilbijartinê de hatibû dirêjkirin, 
ji ber êrîşên dewleta Tirk bi dawî 
kirin e.

Hevserokatiya Konseya Rêveber 
a KCK’ê li ser êrîşên tasfiye û 
tunekirinê yên li ser tevgera azadiyê 
û gelê Kurd daxuyaniyek da.
Daxuyanî bi vî rengî ye:
“Weke ku tê zanîn di 6’ê Sibata 
2023’an de li Elbistan û Bazarcixê 
du erdhejên mezin qewimîn. Piştî 
ku me fêhm kir, encamên erdhejê 
gelekî girang in, weke Tevger em bi 
berpirsyariya xwe ya exlaqî û mirovî 
rabûn û me biryar dabû ku heta ev 
rewşa giran a mirovî ji holê bê rakirin 
çalakiyan nekin, me ev biryara xwe 
jî bi raya giştî re parve kiribûn. Me 
bang li hêzên xwe hemûyan, her 
wiha hêzên demokratîk şoreşger 
ên li derveyî xwe kiribûn ku ji ber 
heman sedemê di serî de li bajaran 

çalakiyan nekin. Hêzên me yên Pa-
rastina Gel di çarçoveya vê banga 
me de daxuyaniyek dan raya giştî 
û ragihandin ku wan çalakî rawes-
tandine, di vê pêvajoyê de ji bilî 
xweparastina li hemberî êrîşan ew 
ê çalakiyan nekin. HPG û yekîneyên 
wê yên leşkerî hemû, li gorî vê bir-
yara Tevgera me tevgeriyan.
Di demekê de ku bandora gi-
ran a erdhejê hînê dewam di-
kir, Tirkiyê kete nava pêvajoyeke 
hilbijartinê. Di vê hilbijartinê de ku 
hem gelê Kurdistanê hem jî civaka 
Tirkiyeyê girîng didît, ji bo zemîna 
provokasyonê ya desthilatdariya 
AKP-MHP a faşîst ji holê bê rakirin 
û di hilbijartinê de encamek bi kêrî 

gelan û hêzên demokratîk bê bidest-
xistin, me helwesteke welê nîşan dan 
ku biryara xwe ya bêçalakîtiyê heta 
dawiya hilbijartinê dewam bikin û 
me ev helwesta xwe jî bi raya giştî re 
parve kir. Bêguman em Tevger, çare-
seriya siyasî demokratîk a pirsgirêka 
Kurd û demokratîkbûna Tirkiyeyê 
dixwazin, ji bo vê jî têdikoşin. Lewma 
ev helwesta me di heman demê de 
piştgiriyek ji bo siyasetê û pêvajoya 
siyasî bû.
Bêguman gelê me, welatparêz, 
rêxistinên Kurd ên dost demokratîk, 
gelek kesayetan, hêzên demokrasiyê 
yên Tirkiyeyê, gelek hêz û saziyên 
li qadên navneteweyî û herêmî û 
raya giştî ya demokratîk ev birya-
ra me erênî dîtin û piştgirî dan. Lê 
belê dewleta Tirk û desthilatdariya 
AKP-MHP’ê êrîşên xwe yên ji bo 
dagirkirin, tasfiye û qirkirinê zêde 
kirin û ev biryara me têk birin. Dest-
hilatdariya AKP-MHP’ê ya faşîst di 
vê demê de êrîşên xwe qet nese-
kinand, êrîş bir ser qadên gerîla, 
çekên qedexekirî bi kar anî. Ji bilî 

qadên gerîla êrîş û komkujiyên li ser 
Kurdan li Başûr, Şengal, Mexmûr û 
Rojava dewam kir. Li Tirkiye û Bakurê 
Kurdistanê jî êrîşên li ser gel û si-
yaseta demokratîk zêde kir. Tecrîda 
li ser Rêber Apo bi rengê girankirî 
dewam kir. Bi kurtasî desthilatdariya 
AKP-MHP’ê ya faşîst di çarçoveya 
konsepta tasfiye û qirkirinê de êrîşên 
li ser Tevgera me û gelê me zêde 
kir û tecrîda li ser Rêber APO hîn 
bêhtir giran kir. Gerîla di vê demê 
de li gel êrîşên zêde yên artêşa 
Tirk jî li gorî biryara me tevgeriya, 
lê belê êrîşên desthilatdariya AKP-
MHP’ê ev biryara me bêwate kir. Li 
pêşberî vê helwesta me ku tê wateya 
tevkariya li pêvajoya siyasî, wijdanî 
û mirovî, muxalefeta li Tirkiyeyê jî 
nekete nava nêzîkatiyeke ku bersivê 
bide vê helwesta me, nêzîkatiya xwe 
ya neteweperest û teng dewam kir 
û cudahiya xwe ya ji desthilatdariyê 
nîşan neda.
Li gorî berpirsyariya xwe ya exlaqî 
û mirovî, her wiha ji bo pêşîgirtina li 
provokasyonên di dema hilbijartinê 

de, ji bo xurtkirina zemînê siyasî me 
ev biryar wergirtibû. Lê belê tevî 
vê biryarê jî zêdeyî çar mehan e, 
êrîş û komkujiyên li ser hêzên me 
û gelê me zêde bûn, dewam kirin, 
tecrîda li ser Rêber APO hîn bêhtir 
hate girankirin. Li Silêmaniyeyê di 
kuştina şoreşger hevrê Baran Avrêl 
(Huseyîn Arasan) de eşkere bû ku 
faşîzma AKP-MHP’ê li dijî Tevgera 
me û gelê me dest bi pêleke nû 
ya êrîşê kiriye. Pêwîstî pê heye ku 
li dijî vê pêla êrîşê ya faşîst li her 
derê têkoşîneke çalak bê meşandin 
û derb li dijmin bê xistin. Ji ber van 
sedeman hemûyan, em ji îro û pê 
ve radigihînin ku biryara xwe ya 
rawestandina çalakiyan bi dawî dikin.
Êdî her kesî hîn baştir dîtiye ku heta 
faşîzma AKP-MHP’ê neyê hilweşan-
din ti pêşketin çênab e. Li ser binge-
ha vê rastiyê em bang li gelê xwe, 
hêzên demokratîk şoreşger û her 
kesî dikin ku li dijî desthilatdariya 
AKP-MHP’ê ya faşîst têkoşînê hîn 
bêhtir mezin bikin.”

Li paytexta Lubnan Beyrûtê, 
Komxebata “Bi hev re ji bo Roj-
hilata Navîn a demokratîk-rêya 
aştiyê” bi beşdarbûna hiqûqnas, 
akademîsyen û siyasetmedaran 
dest pê kir. Dê di komxebatê de 
Komploya Navneteweyî, dosyayên 
Rojhilata Navîn û rêbazên 
çareserkirinê bên nîqaşkirin.

Komxebata “Bi hev re ji bo Rojhilata 
Navîn a demokratîk-rêya aştiyê” li 
paytexta Lubnan Beyrûtê dest pê kir. 
Komxebat ji aliyê Kongreya Federal 
a Daîm a Lubnanê ve bi hevkariya 
Komeleya Newroz a Çandê, Platfor-
ma Rojhilat a Pirreng, Demokrattia 
Novus Orao Seclorum û RESILIENT 
BEIRUT tê birêxistinkirin.

Ji 10 welatên Rojhilata Navîn û 
cîhanê mîna Lubnan, Iraq, Tunis, 
Sûdan, Filistîn, Urdin, Misir, Afrîkaya 
Başûr, Îran, Tirkiye, Bakur û Rojhilatê 
Sûriyeyê û Kurdistanê hiqûqnas, 
siyasetmedar û rewşenbîr beşdarî 
komxebatê bûn e.
Li gorî agahiyên nû ku sekreterê giştî 

û damezirînerê Kongreya Federal a 
Daîm a Lubnanê Alfred Riachi got, 
dê ji Kurdistan, Rojhilata Navîn û 
cîhanê zêdetirî 200 kesayet tev li 
komxebatê bibin.
Di roja yekemîn a komxebatê de dê 
Alferd Riachi û mêvanan ve axaf-
tin werin kirin. Piştre dê mijarên 

rûniştinên yekemîn û duyemîn werin 
nîqaşkirin.
Rûniştina yekemîn bi sernavê “Alozi-
ya global û bandorên wê li Rojhilata 
Navîn” e. Di rûniştinê de dê aloziya 
global, sedem û bandorên wê li Roj-
hilata Navîn û Bakurê Afrîka, ban-
dora aloziyê li Lubnanê û rêbazên 
çareseriyê werin nîqaşkirin. Her wiha 
dê pirsgirêka rêvebertiyê li Rojhilata 
Navîn were şîrovekirin.
Rûniştina duyemîn bi sernavê 
“Rêvebertiya gel û astengiyên 
li pêşiya wê” e. Dê Komploya 
Navneteweyî ya li dijî Rêber Ab-
dullah Ocalan, sedem û bandorên 
wê, rewşa heyî ya Rêber Abdullah 
Ocalan, pergala îşkenceyê ya li 
Îmraliyê û têkoşîna ji bo têkbirina 

komployê werin nîqaşkirin.
Di roja duyemîn a dawîn de jî dê 2 
rûniştin pêk werin û encamname 
were derxistin.
Di rûniştina sêyemîn a bi sernavê 
“Bingehên ronesansê li Rojhilata 
Navîn” de, dê şoreşa fikrî û exlaqî, 
neteweya demokratîk û şoreşa jinê 
werin şîrovekirin.
Rûniştina çaremîn wê bi sernavê “Ber 
bi Rojhilateke Navîn a demokratîk ve” 
were birêxistinkirin. Di vê rûniştinê 
de jî wê stratejiya hevpar a ji bo ava-
kirina rojhilateke navîn a demokratîk, 
xebatên hevbeş ên ji bo pêkanîna 
konfederalîzma demokratîk li Rojhi-
lata Navîn û rêbazên çareserkirina 
pirsgirêka penaberiyê ya li herêmê, 
bi taybet li Sûriyeyê werin şîrovekirin.

Rayedarên iraqî bang li civata 
navneteweyî kir ku welatiyên xwe 
yên çeteyên DAIŞ`ê ji Kampa 
Holê vegerînin. Rayedaran anî 
ziman ku mijara Kampa Holê tenê 
Sûriyeyê eleqedar nake.

Li paytexta Iraqê Bexdayê di (12`ê 
Hezîranê) civîneke navneteweyî der 
barê Kampa Holê de hate lidarxis-
tin. Di civînê de nêrîna hikumeta 
Iraqê ya têkildarî Kampa Holê ya 
li Bakur û Rojhilatê Sûriyeyê ku bi 
deh hezaran malbatên DAIŞ`ê lê 
dimînin, hate nîqaşkirin.
Berdevkê Wezareta Karên Derve 
ya Iraqê Ehmed El Sehaf bang 
li civata navneteweyî kiribû ku ji 
hemû dewletên welatiyên wan li 
Kampa Holê hene, daxwaz bike 
ku hemwelatiyên xwe di zûtirîn 
demê de vegerîne.

Li ser navê Nivîsgeha Ragihandinê 
ya Şêwirmendiya Ewlehiya 
Neteweyî ya Iraqê jî Qasim El 
Erecî daxuyanî da û eşkere kir ku 
serokê Saziya Ewlehiya Neteweyî 
Hemîd El Şetrî, cîgirê Ferman-
dariya Operasyonên Hevbeş 
serfermandar Qeys El Hemdawî, 
wekîlê Gerînendetiya Îstîxbarat û 
Lêpirsînê ya Federal, şêwirmendê 

mafên mirovan ê serokwezîr Zêdan 
Xelef, nûnerên Saziya Îstixbarata 
Nîştimanî, akademîsyen, rayedarên 
Wezareta Karên Derve ya Iraqê, 
nûnera Sekreteriya Giştî ya NY`yê li 
Iraqê Jeanne Plasschaert, balyozên 
Yekitiya Ewropayê (YE), nûnerên 
dewletên Ereban û yên biyanî yên 
li Iraqê beşdarî civînê bûn.
Qasim El Erecî got hikumeta 

Iraqê gelek caran aniye ziman ku 
Kampa Holê li ser Iraqê û cîhanê 
gefê çêdike û cihekî xeternak e. 
El Erecî diyar kir ku divê civata 
navneteweyî hevgirtî be û bang li 
dewletan bike da ku welatiyên xwe 
ji kampê derxe. Her wiha pêşniyar 
kir ku kongreyeke navneteweyî li 
ser asta wezaretên karên derve 
were lidarxistin da ku pirsgirêka 
kampê çareser bikin û kampê bi-
girin.
El Erecî got pirsgirêka Kampa Holê 
ne pirsgirêkeke herêmî ye, lewma 
Iraqê xistiye rojeva navneteweyî.
Jeanne Plasschaert jî nêrîna NY`yê 
ya têkildarî Kampa Holê pêşkêş 
kir û destnşan kir ku DAIŞ`ê li pey 
xwe mîrasekî tevlihev hiştiye û divê 
hemû alî li dijî wê tê bikoşin.
Jeanne Plasschaert bal kişand 
ser girîngiya veguhestina zarokên 

DAIŞ`ê beriya ku mezin bibin û 
bibin “terorîst” û got: “Çareya herî 
guncaw çareserkirin û girtina vê 
dosyayê ye.”

Darizandina DAIş`iyên biyanî

Rêveberiya Xweser a Bakur û 
Rojhilatê Sûriyeyê ragihandibû ku 
dê dest bi darizandina çeteyên 
DAIŞ`ê yên biyanî li gorî qanûnên 
navneteweyî û herêmî yên têkildarî 
terorê bike. Ev civîn di demeke 
wiha de tê lidarxistin.
Hevserokê Daîreya Ragihandinê 
ya Rêveberiya Xweser Ciwan Mele 
Îbrahîm têkildarî mijarê ji ANHA’yê 
re axivîbû û gotibû: “Dê tevahî 
çeteyên DAIŞ’ê yên li girtîgehên 
Bakur û Rojhilatê Sûriyeyê ku hej-
mara wan bi hezaran e, werin da-
rizandin. Ew çete ji 60 welatan in.”

Hikumeta Sûriyê hevdîtinên xwe yên bi 
dewletên Ereban re didomîne. Piştî ku 
vegera wê ya ji Yekîtiya Ereban re  hat 
pejirandin, derî ji hevdîtinan re vebûn 
û trafîka hevdîtinan lez qezenç kir. Dê 
çi ji van hevdîtinan derkeve, gelo dê 
sûdekî bide gelê Sûriyê, dê dem diyar 
bike. Piştî destpêkirina şer pêşketina 
herî berbiçav ev hevdîtin in. Ji ber ku 
Yekîtiya Ewropayê biryar dabû ku 
rêveberiya Esad nasneke. Li şûna wê 
muxalefet weke nûner pejirandinbû. 
Li gel ku DYE’yê diyar kir ku li dijî 
asayîbûna têkiliyên bi Sûriyê re ye jî ev 
gav hatin avêtin. 
Di vê navberê de yek ji pêşketinên 
girîng jî careke din serkeftina Erdoganê 
faşîst a di hilbijartinê de ye. Di vê rewşê 
de dê 5 salên din li ser desthilatê bimîn 
e. Dê çeteyên çekdar û Îxwaniyên ku 
jêre dibêje muxalefet destek bike. Diyar 
kir ku leşkerên xwe ji Sûriyê nakişîne 
û dê dagirkeriya xwe bidomîne. Li 
gel vê jî cîhan û gelê Sûriyê dixe şûna 
bêaqilan, di hevdîtinên Rûsya û Îranê de 

dibêje “Em alîgirên yekbûna axa Sûriyê 
ne”. Di vê rewşê de kî li dijî yekîtî û 
îstiqrara Sûriyê ye? Bêguman Kurdên 
ku hemwelatiyên Sûriyê ne. Kurd û 
Ereb, Sûryan-Asûriyên bi hev re dijîn. 
Li herêmên xweser ên ava kirine bi hev 
re bi demokratîk dijîn. Di her gavê de 
dibêjin ku dixwazin pirsgirêkên xwe yên 
bi Şamê re di nava yekbûna Sûriyê de 
çareser bikin. 
Tirkiyê tenê bi dagirkeriyê re sînordar 
namîne. Bûye altirnatîfa hikumeta Şamê 
û hikumetê ava dike. Artêşa Netewî ya 
Sûriyê ji dehhezaran çekdaran pêk tê. 
Heman demê de Erdogan penaberên 
Sûriyê ji hindir û derve de weke dixwa-
ze bikar tîne. Niha dibêjin dê milyonek 
penaberan bînin û li herêmên dagirkirî 
bicih bikin. Ev mirov ne xelkê vê herêmê 
ne. Axa kê dide kê? Evqas bi rihetî û bi 
kêfa xwe destwerdana Sûriyê li gorî kîjan 
cîrantî û zagonê ye? Piştî hilbijartinê 
êrişên SÎHA’yan ên li ser herêmên 
rêveberiya xweser zêde bûne. Ji Til Rifat 
heta Til Temirê her roj rastî êrişên bi tang 

û topan tê. 
Welatên Ereban li hemberî van komkujî 
û êrişên Tirkiyê bertekek cidî nîşan 
nadin. Helwesta Rûsya û DYE’yê jî 
ne cuda ye. Eger welatên mezin ên li 
herêmê destûr nedin ku qadên hewayî 
bikar bînin, dewleta Tirk dê nekaribe van 
êrişan pêk bîne. Biryar an jî cezakirinek 
li dijî Tirkiyê ne di holê de ye. Ev jî dibe 
sedem ku rêveberiya Erdogan li herêmê 
dînemêrî û zilmê bike. 
Heta ku dewletên herêmê weke temaşe-
van li zordarî û avakirina aloziyê binêrin 
dê çawa îstiqrar û aştî li Sûriyê çêbibe? 
Em Sûriyê bidin aliyekî, Iraq û welatên 
din jî di xeteriyê de ne. Ev êriş dê ne tenê 
zirarê bidin Kurdan. Kurd jî weke gelên 
din gelekî kevnar ê vê herêmê ye. Ma dê 
mafê wan ê li welatên xwe jiyînê nebe? 
Bi giranî nexşeya Rojhilata Navîn di Şerê 
Cîhanê yê Yekemîn de ji aliyê Fransa û 
Îngilterêyê ve hatibû xêzkirin. Tirkiyê 
niha vê têrker nabîne, bi xwe jî hewl dide 
nexşeyê biguhere û qadên serweriya xwe 
berfireh bike. Pişta xwe daye NATO’yê, 
xeyalên wî yên Osmaniyan geş bûye û 
xerîka herêmê li gorî xwe rêkûpêk bike. 
Dewletên heyî ji bo rewş û 
berjewendiyên xwe biparêzin hevdîtinên 
veşarî û vekirî didomînin. Gel bûne 
amûrên van hevdîtinan. Kesek ji wan 
pir nake û nêrînên wan nagir e. Her cûre 
lêgerîn û daxwazên demokrasiyê yên gel 

ji bo xwe weke xeterî dibînin. Giringî 
nadin wêrankirin û koçberiya bi milyo-
nan kesên Sûriyê. Rêveberiyên xweser 
ên Bakur û Rojhilatê Sûriyê ku modêlek 
demokratîk pêş dixe ji beriya hertiştî 
di hedefa yekemîn de ne. Hevdîtin 
û bazarên Tirkiyê, NATO, DYE û 
Rûsyayê yên bi dewletên din re li ser vê 
mijarê ne. Erdogan piştî hilbijartinê di 
civîna MGK’ê de biryara xwe ya “Divê 
Sûriye ji rêxistinên terorîst bê paqijki-
rin” nû kir. Herkes dizane ku Edogan 
bi van gotinan Kurdan armanc digir e. 
Pirsgirêka wî bi çete û rêxistinên sûc re 
tune ye. Ji bo wana dijminê sereke Kurd 
û demokrasî ye.  
Her ku diçe pereyê Sûriyê nirx winda 
dike. Gel bi lez xizan dibe. Welatên 
Ereban jî weke berê deriyan venakin ku 
gel biçe ji derve kar bike. Beşek hewl 
dide bi qayîkên rizî bigehin Ewropayê. 
Êdî hêjmarên di deryayan de dixeni-
qin baş nayên zanîn. Ewlehî, xizanî û 
nediyariya pêşerojê her ku diçe rê ji 
bêhêvîtiyê re vedike. Armanca Tirkiyê 
û desthilatên din jî ev e. Bila gel koçber 
bibe, axa xwe terk bike, ji bo Erdogan 
û kesên weke wî jî derdorê ji bo xirabî 
û êrişên xwe ava bikin. Ji bo ev lîstik û 
planên heyî bên valaderxistin divê gelê 
Sûriyê û hêzên demokratîk hîn hişyartir 
bin û berxwedanek bi biryardarî nîşan 
bidin. 

Sûriye ji çiravê dernakeve

Volkan Elî 

Koalasyona Navneteweyî ya li dijî DAIŞ’ê
Wê Pirsgirêkê Çareser Bike ?

Dema ku dîrokê rûpela Îlona 
2001’ê nîşan dida, li Emerîkaya 
pay î tex ta  modern î teya 
kapîtalîst tiştekî balkêş qewimî. 
Rêxistineke Îslamî ya radîkal a 
bi navê El-Qaîde li ser Bircên 
Cêwî çalekiyek ku tevahî per-
gala kapîtalîst xiste qirîzê li dar 
xist. Lê di demeke kurt de şik 
û guman ketin li ser wê ku 
ev rêxistin ji aliyê kê ve, bi çi 
armancê çê bûye û li cihekî wekî 
Emerîka cihê herî parastiyê yê 
modernîteya kaptalîst e, çawa 
dikare çalakiyên bi vî rengi li 
dar bixe. Mînak hê jî tê gotin ku 
wê roja ku (11’ê Îlona 2001’ê) 
ji aliyê Îsraîlê ve nêzîkî 5 he-
zar Cihûyên li wan Bircên Cêwî 
dixebitîn hatin şiyarkirin û ew 
neçûne ser xebatê û hwd. 

Qirîza herî mezin di navbe-
ra mirov û xwezayê de ye

piştî vê bûyerê, Emerîkayê ev 
yek wekî sedêm nîşan da û 
qaşo wekî ku dayibe pey El-
Qaîdeyê di 2003’yan de dest 
werdana xwe ya li ser Rojhilata 

Navîn berfireh kir. Kete Iraqê, 
pergala Sedam wê bi xwe ruh 
û can dabuyê şehitand û Iraq 
seranser dagir kir. 
Ji beriya ku bûyera Bircên Cewî 
biqewime, ji beriya ku destwer-
dana Emerîkayê li ser Rojhilata 
Navîn pêk were û heta ji beriya 
ku pergala Rusyaya Sowyetê, 
pergala susyalizma pêkhatî 
ya heyî hilweşe, di navbera 
modernîteya kapitalîst û per-
gala real sosyalîzmê de jixwe 
qirîzek hebû. Heta ji beriya 
sosyalîzma real ava bibe, beriya 
şerê cîhanê yê destpêkê de jî 
di navbera dewletên kapîtalîst 
de ezme her hebûne. Ji vê jî 
wêdetir dîroka şaristaniyê ew 
bi xwe dîroka qirîzan e. Dema 
ku şaristanî-dewlet li Sumer ava 

bû, destpêkê jin kiriye kole û 
piştre jî piraniya civakê… yanî 
dewlet-îqtîdar hê di derketi-
na xwe bi ezmeyê, xwe li ser 
civakê ferz kiriye. Bi civakê jî 
nemaye, mînak di roja me ya 
îro de krîza herî mezin ezme-
ya ekolojik, krîza di navbera 
civak  û xwezayê de ye. Di 
rastiya xwe de ezme di nav-
bera modernîteya kapîtalîst û 
xwezayê de ye.

Sistema kaptalîst 
sersebebê hemû 

pirsgirêkan e 

Em mijarê pir dirêj nekin, cewhe-
ra pirsgirêkê bi xwe resmaliyetê 
de; ew bi xwe encax dikare bi 
rengê ezme hebe. Eger nebe 
jî divê ku krîzekê derxîne da 
ku karibe civakê bixapîne û 
xwe wekî mehdî û rizgarkerê 
mirovahiyê nîşan bide. 
Tê zanîn piştî ku sosyalîzma 
real li cîhanê wekî pergal xwe 
da rûnişkandin, Rûsyaya Sow-
yet Exfanîstan dagir kir. Bloka 
kapîtalîst ji bo vê pergalê tes-

fiye bike hemû hêzên funda-
mentalist (paşverû-olperest) bi 
taybetî yên îslamî li hev kom 
kirin. Perwerde kirin. Ev xebat 
ne tenê li welatên real sosyalîst 
li welatên cîhanê û bi taybet jî 
li welatên Rojhilata Navîn me-
şandin. Ber bi dawiya salên 
1980’an ve di şexsê Rûsyaya 
Sowyet de pergala real sos-
yalist têk çû. Dibe ku hêza ev 
pergal têk biriye ne xebatên 
fîzîkî yên antî-sosyalîlst bû, lê 
piştî ku Sovyet û pergala wê 
hilweşiya, hêzên hegemonyaya 
kapîtalîst bi hêzên li dijî sowyetê 
li Efxanîstan û gelek cihên din 
şer dikirin re rû bi rû man.
Vaye rêxistina El-Qaîde ku 
çalakiya Bircên Cêwî gir-
te ser xwe di şert û mercên 

wisa de ji aliyê îdeolojîk ve 
dest bi çêbûnê kiribû. Piştî ku 
Emerîkayê mudaxeleya Iraqê 
kir, di aliyê fîzîkî de rêxistina 
El-Qaîde ya bi pêşengiya Bin 
Ladin di astekê de tesfiye kir. 
Lê ji aliyê din ve mekanizmeya 
modernîteya kapîtalîst ku qirîzê 
diafirîne hemû hêzên paşverû 
yên mayî jî serbest berdan, 
yan jî rewş xweşkirin ku xwe 
çêbikin. DAIŞ jî di van mercan 
de li Iraqê wekî hêzeke Îsalamî 
ya siyasî li Iraqê derket holê 
û pêşket. Ji ber ku otorîteya 
Sedam ji aliyê Emerîkayê ve 
hatibû hilweşandin, hem hêzên 
Sedam yên bê serî mayine û 
hem jî kevneşopiya olî ya ji rê 
derketî DAIŞ bi hêztir kir.
 

Şerê QSD’ê li hemberî 
DAIŞê şerê ji bona xelasiya 

mirovahiyê ye

Ber bi sala 1914’an DAIŞ’ê li 
Iraq û Sûriyeyê gelek erd bi 
dest xistin. Hêzên modernîteya 
kapîtalîst di astekê de yan çavê 
xwe ji vê re neqandin yan jî 
jixwe ev firsendek bû ku bi 
şerekî hîn mezintir dest li Roj-
hilata Navîn werde. Jixwe di sala 
2011’an de li Tunusê pêvajoya 
‘Bihara Gelan’ dest pê kiribû. 
Di encamê de hem hêzeke 
Hitlervarî faşîzmeke pir reş û 
tarî DAIŞ derketibû û pêş diket, 
ji aliyê din ve ji Libya, Misir û 
Sûriyeyê civaka Rojhilata Navîn 
di nava kaoseke tarî de dinaliya. 
Dema ku DAIŞ’ê xwe gihand 
Rojavayê Kurdistanê, hesabên 
hêzên hegemonîk têk çûn. 
Çawa ku hêzên ku piştre bibûna 
El-Qaîde, Telîban li hemberê 
Sowyetê hatibûn bi rêxistinkirin, 
wexta ku li hemberê Emerîkayê 
çalakiya Bircên Cêwî li dar xis-
tin, hesabên hêzên hegemonîk 
wê têk biçûna, wexta ku DAIŞ 

destpêkê li Kobanê û piştre jî 
li beramberê hêzên Azadiya 
Gelan têk çû, dîse hesabê wan 
xira bû. Di encam de bi civaka 
û hêzên xwe ya leşkerî Rojava 
hêzeke wekî DAIŞ’ê têk bir. 
Di ser vê pêvajoyê re, eger 
mirov ketina Baxozê dîroka 
herî dereng a têkçûna DAIŞ’ê 
bihesibîne, herî kêm 4-5 sal 
derbas bûn. Bakur û Rojhilatê 
Sûriyê û gelên herêmê, piştî 
hitler dijminê mirovahiyê yê herî 
xeter têk bir, hewl dide jixwe re 
pergalekê çêbike. Wekî sîstema 
civakî Rêveberiya Xweser ji 
xwe re diyar kir. Lê di heman 
demê de bi dehezaran çeteyên 
DAIŞ’ê (girtiyên DAIŞ’î û yên li 
kampan dimînin) man bi serê 
xwe. Ji aliyê fermiyeta hêzên 
hegemonîk ên dewletdar ve 
ev pergala Rêveberiya Xweser 
nayê qebûlkirin. Maneya wê çi 
ye? Gelên Bakur û Rojhilatê 
Sûriyê çima DAIŞ’ têk birin! Bi 
taybetî Hêzên Navnetewî yên Li 
Dijî DAIŞ’ê dibe ku bi dengekî 
bilind wisa nabêjin. Lê mînak, ji 
bo ku bi dehezaran milîtanên ji 
her aliyê cîhanê hatine, werin 
darizandin ti hewldana wê ya 
şênber tine ye. Di vê civîna dawî 
de jî ti îşaretên wê xuya nebûn. 
Ruhê dehazaran şehîdên li dijî 
DAIŞ’ê şer kirine nerehet e. Ji 
ber ku wan ne tenê ji bo gelên 
Bakur û Rojhilatê sûriyê, ji bo 
tevahî gelên cîhanê şer kirine.  
Ji ber vê yekê em bixwazin-
nexwazin jî tiştekî wisa tê bîra 
mirov: Gelo hêzên dewletdar 
ên navneteweyî naxwezin DAIŞ 
têk biçe? Bi palpişteke wekî Er-
dogan, bi dehezaran milîtanên 
xwe û bi hêza xwe ya îdeolojîk 
timî îhtîmal heye ku DAIŞ bi-
serxwe ve were. Gelo naxwazin 
qirîza ku gelên Rojhilata Navîn 
û gelên Sûriye di nav de ye 
xelas bibe?

Reva ji kesayeta netewî,diyrdeyek 
di cihê matmayê de ye

“Rûsya çavê xwe ji zêdegaviyên dewleta Tirk digr e”

Îro li Rojava -Bakur û Rohilatê Sûriyê 
perwerde biwe ya bi zimanê hemû 
netewan, di nav wan de pewerdeya 
azad a bi zimanê Kurdî. Ji xwe ev 
destkeftiyeke di cihê şanaziyê de 
ye û bi tekoşîn û xwîna pakrewanan 
pêk hatiye. Lê diyardeya xirab a 
di cihê matê de ye,ew e ku beşek 
ji kesên pêkhateyên di herêma 
Rêvebiriya Xweser de nirxên zimanê 
dayîkê bi taybet û yê biratiya gelan 
û demukratîxwaz nas nakin û ji vê 
perwerdeyê direvin.
Van rojan bi rengekî serkeftî û 
kêfxweşî, li cem beşek ji pêkhatan, 
sala xwendinê ya Rêvebiriya xwe-
ser, piştî ked û westanê bi dawî 
hat. Ji dêla ku pêkhateyên me tev 
vê bidawîhatina sala xwendinê 
ya Desteya Perwerdê bi şanazî û 
kêfxweşî pêşwaz bikin, beşek ji wan 
bi bêbawerî helwesteke xirab girtin 

û zarwên xwe rêdikin ezmûnên 
rêjîmê, bi taybet ji gelê Kurd ê ku 
zimanê wî di wê perwerdeyê de 
nîn e û di rêbazên wê de erêkirin û 
pênasiya çand,kesayet û hebûna wî 
nîne. Mixabin ta îro ew rêbaz civaka 
Sûriyê-Weke ku di prseke ezmûna 
R(9) ya heybera Niştimaniyê de 
hatî-dike civaka Erebî tenê. Ta 
bi birayên me yên Ereb vê yekê 
napejirînin û dibêjin civaka Sûrî. 
Vêce çawa Kurdê me hene vê hiş-
mendiya xirab li ser xwe dipjirînin û 
zarokên xwe rêdikin vê perwerdeyê 
û wilo çawa mamoste jî pê pabend 
in?.
Mixabin henek Kurd zarokên xwe 
rênakin dibistanên Kurdî û rêdikin 
wê perwerdeya stemkar û nijadpe-
reset. Gelek ji wan zarokên xwe ji 
perwerdeya kurdî vedkişînin û dibin 
a wê, ya nedemukratxwaz. Ta îro 

gelek malbat û mamoste ji kesayeta 
wan a netewî ya qelis têkildarên wê 
perwerdeya nijadperest in û ev (11) 
sal in perwerdeya Rêvebiriya Xwe-
ser a bi hemû zimanên pêkhatan 
e û bixwe nimûne ji mirovahiyê û 
biratiya gelan re,jê dûr in.
Îro li gor ku hestên netewî geş dibin 
û netew azad dibin, nexasim netewa 
Kurd, lê hê beşek hevalbendên wan 
desthilatdarên kevneperest in û 
dijî destkeftiyên xwe yên netewî û 
demuqrasî ne. Di cihê matê de ye 
ku beşek Kurd ta îro hevalbendê 
wan rêjîman e,yên ku çand,kesayet  
û netewa wî tine dikin.
Ma ne di cihê matê de ye ku beşek 
Kurd dijî perwerdeya bi zimanê 
Kurdî radwest e? Ma ne diyardeyek 
xirab e ku beşek Kurd hevalbendê 
çeteyên dagirker in di Efrîn,Serê 
kaniyê û Girê spî de ne? Ma ne di 

cihê matê de ye û xerîb û ecîb e ku 
bi melyonan ji Kurdan di hilbijartnên 
serokatiya Tirkiyê de,dengê xwe 
dane Erdogan û ew e yê ku ke-
sayeta Kurdî tine dike,zindanan ji 
kurdperweran tejî dike û bi hezaran 
ji miletê me li Rojava bi taybet û li 
Kurdistanê bigiştî pakrewan dike 
û gund û bajaran wêran dike?. Ma 
ne di cihê matê de ye ku ew qas 
berlemaniyên Kurd hevalbendên 
wî ne û (4) wezîrên wî yên nû Kurd 
in û wê hevparên wî bin di qirkirina 
gelê Kurd e?

Ew diyarde hemû û ji xeynî wilo jî 
ên bi wan Kurdan re heye, ji ber 
ku ew ji kesayeta Kurdî û mirovahî 
dûr in û ji bercewendiyên kesaye-
ta xwe re dikin û mêjiyên wan ji 
kurdiyetê hatiye şiştin!!!.

Nivîskarê sûriyeyî Hesan Yûnis 
destnîşan kir ku helwesta Rûsyayê 
ya li hember êrişên dewleta Tirk 
lawaz e û got Rûsya ne li dijî 
zêdegaviyên dewleta Tirk e.

Balafireke keşfê ya dewleta Tirk 
a dagirker di 10`ê Hezîranê de li 
gundewarên Helebê erebeyek kir 
hedef. Di êrişê de 3 şervanên YPG`ê 
şehîd bûn, 2 şervan jî birîndar bûn.
Ev cara yekemîn e ku êrişeke bi vî 
rengî li nêzî navenda bajarê Helebê 
(15 km dûrî navenda bajêr) û 38 
km dûrî sînorên Tirkiyeyê pêk tê.
Nivîskarê sûriyeyî Hesan Yûnis 
têkildarî mijarê got ku; herêma 
Şehbayê, herêmeke temasê ye, 
gelek hêz li wir bi cih dibin û wiha 
domand: “Hêzên Rûsya, komên 
girêdayî Îranê û artêşa Sûriyeyê 
li wê herêmê bi cih dibin. Li gorî 

daxuyaniya dawîn a YPG`ê, hêzên 
YPG`ê jî li wê herêmê hene. Lewma, 
li herêmê hinekî tevlihevî di aliyê 
bicihbûna hêzên leşkerî de heye 
û qada hewayî bi giştî ne di bin 
serweriya Rûsyayê de ye.”
Yûnis bi bîr xist ku beriya niha jî 
balafirên keşfê yên Tirkiyeyê qada 
hewayî ya Sûriyeyê derbas kirin û 
bi rêya çeteyên ser bi “Cebhet El 
Nusra” ve gihaşt Baregeha Himêmîm 
û wiha axaftina xwe berdewam kir: 
“Tê zanîn ku têkiliyên El Nusra û 
Tirkiyeyê xurt in. Lewma, texmîn 
nakim ku derbaskirina qada hewayî 
ya Sûriyeyê bi mesafeya 38 km li 
navçeya Ehdas a bakurê Helebê, bi 
erêkirina Rûsyayê be. Eger bi destê 
Rûsan derketiba, dê rê li êrişa li ser 
baregeha xwe girtibana.”
Nivîskarê sûriyeyî Hesan Yûnis got 
Rûsya bi tevgera xwe ya leşkerî li 

Ukraynayê mijûl e û bi gefa êrişa 
Ukraynayê re rû bi rû ye û wiha pê 
de çû: “Ji lew re, lihevkirin û şopan-
dina xetên sor ên têkildarî aloziya 
Sûriyeyê ne rojeva wan a sereke 
ye. Bawer im ku rûs ji bo ferzkirina 
lihevkirinan an jî danîna xetên sor 
li Sûriyeyê ne vala ne. Di vê demê 
de ev ne rojeva wan e. Rûsya ne 
li dijî operasyonên Tirkiyeyê ye, lê 
wan erê jî nake. Yanî ne erê dike, 
ne jî red dike. Ew ji aliyê teknîkî û 
pratîkî de nikare parastina hewayî 
li axa Sûriyeyê peyda bike.”
Yûnis bal kişand ser nûçeya ajansa 
Sputnîk a Rûsyayê û got: “Dema 

Sputnîkê nûçe belav kir û got ku êriş 
bi armanca hedefrirtina kadroyên 
PKK`ê bû, bala min kişand. Wekî ku 
bi vî rengî nixumandineke manewî 
û rewakirinê dide operasyonên 
Tirkiyeyê.”

‘Tirkiyeyê hemû xetên sor der-
bas kirin’

Li gorî Yûnis, Rûsya êdî zehmetiya 
bandorên tevgera xwe ya leşkerî li 
Ukraynayê, êrişa dijber û kêmbûna 
cebilxaneyê dikişîne, lewma di gelek 
mijaran de mîna şerê bi NATO`yê re, 
jêderên enerjiyê, lihevkirinên dexl 
û danan û derbasbûna di dergehê 
Bosfor re pêwîstiya wê bi Tirkiyeyê 
çêdibe. Yûnis wiha axaftina xwe bi 
dawî kir: “Rûs neçar in ku çavê xwe 
li zêdegaviyên Tirkiyeyê û derbas-
kirina xetên sor, bigirin.”

Dilyar Cizîrî

Dadgehkirina  
çeteyên DAIŞ’ê 

destpêka 
gaveke nû ye

Rêveberiya Xweser a Bakur û 
Rojhilatê Sûriyê roja 10’ê Hizêranê 
bi daxuyaniyekê diyar kir, ew ê 
zêdeyî deh hezar çeteyên DAIŞ’ê 
yên ji 60 nasnameyên cûda û niha 
di 26 girtîgehên Bakur û Rojhilatê 
Sûriyê de ne bi awayekî vekirî û 
zelal dadgeh bike.
Bi vê biryara Rêveberiya Xweser 
re gelek nîqaşên cûda derketin 
pêş. Hin şîrovekaran îda kirin ku 
Rêveberiya Xweser ji bo qezencên 
malî werbigire, biryarek bi vî rengî 
girtiye. Hinan jî pirsa gelo derfe-
ta Rêveberiya Xweser heye, wan 
çeteyan bi awayekî adilane, dadgehe 
bike?, dikirin.
Beriya mirov pirsên bi vî rengî bike, 
gelo mane erka hikûmetên cîhanê 
ye, pirsa hemwelatiyên xwe yên di 
girtîgehên Rêveberiya Xweser de 
bikin. Mane erka wan e, di vê mijarê 
de alîkariya Rêveberiya Xweser û 
hêzên wê yên leşkerî yên ku li şûna 
hemû cîhanê şerê çeteyên DAIŞ’ê 
kirin, bikin.
Pirsgirêka mezin hemû hikûmetên 
cîhanê yên ev çete hemwelatiyên 
wane, xeteriya van çeteyan baş diza-
nin. Bi taybet di rewşeke wekî niha 
dewleta Tirk a wan ji hemû wela-
tan kom kir, perwede kir û derbasî 
Sûriyê û Iraqê kir, nêzîke û li bendê 
ye wan ji girtîgehan derbixe û bi 
wan şerê gelên herêmê bike.
Divê Koalîsyona Navdewletî û hemû 
welatên di bin sîwana wê de van 
metirsiyan paşguh nekin. Di heman 
demê de divê baş bizanin dawîkirina 
çeteyan bi qutkirina çavkaniya 
piştgiriya DAIŞ’ê hikûmeta Erdogan 
e. Heta Koalîsyona Navdewletî ya 
li dijî DAIŞ’ê, Neteweyên Yekbûyî 
û hemû welatên hemwelatiyên wan 
di girtîgehan de ne, çavên xwe ji 
van rastiyan bigire, ne mimkine 
pirsgirêka navdewletî ya girtiyên 
DAIŞ’ê çareser nebe.
Rêveberiya Xweser û gelê Bakur û 
Rojhilatê Sûriyê yên di şerê li dijî 
DAIŞ’ê de zêdeyî 15 hezar şehîd û 
25 hezar birîndar dane, ji her kesî 
zêdet dixwazin pirsgirêka van gir-
tiyan û malbatên wan ên di kampên 
Bakur û Rojhilatê Sûriyê de ne, were 
çareserkirin.
Lê mixabin tişta li ber çavan di 
serî de hikûmeta Iraqê, civaka 
navdewletî û welatê din wekî nema 
serê xwe xistine axê û naxwazin 
bibînin. Hikûmeta Iraqê duh civînek 
derbarê metirsiya Kampa Holê lidar 
xist. Îda dikin, divê kamp ji koçbe-
ran were valakirin. 
Şêwirmendê Ewlekariya netewî ya 
Iraqê Qasim El-Erecî derbarê kampa 
Holê de gotibû, kampa herî xeternak 
û behsa xeteriya wê ya li ser tevahî 
herêmê kiribû. Di civîna duh a li 
Iraqê derbarê Kampa Holê de hate 
lidarxistin jî behsa metirsiya kampê 
tê kirin û bahsa valakirina wê dikin.
Hikûmeta Iraqê ya behsa valaki-
rina kampê dike, zêdeyî 30 hezar 
hemwelatiyên wê di kampê de 
bûn. Heger hikûmeta Iraqê li şûna 
axaftinan kar kiriba, wê barê nîvê 
kampê ji ser pişta Rêveberiya 
Xweser daketa. Lê li şûna rakiri-
na bar û hemû berpirsên hikûmeta 
Iraqê xwedî li berpirsyariyên xwe 
beranberî hemwelatiyên xwe der-
nakevin. Dijberî wê jî daxuyaniyan 
didin û îda dikin divê pirsgirêk 
were çareserkirin. Ev rewş li ser 
girtîgehan jî heman tişte. Rêveberiya 
Xweser beriya niha bi dehê caran ji 
Koalîsyona li dijî DAIŞ’ê û ji civaka 
navdewletî daxwaz kiriye, ew bê 
helwest dimînin. Niha bi vê biryarê 
dibe neçar bibin, hinekî xwedî li 
berpirsyariyên xwe derkevin.

Serdemeke 
nû, têkoşîneke 

nû

Farûk Sakik
Frantz Fanon, wekî îdeologê têkoşînên 
antî-kolonyal û wek Marksê Cîhana 
Sêyemîn hatiye qebûlkirin. 
Fanon di nirxandinek xwe de dibêje; 
“Dagirkerî tundiya tazî ye” Peyama 
Fanon ji bo rewş û siberoja welatên 
mêtinger û hemû bindestan, wek 
bangek, heta mirov dikare bibêje wek 
qêrînek alarmê hate girtin. 
Fanon di analîzek xwe de jî wiha 
dibêje; Ji ber ku li koloniyan, heqîqet 
tazî li dora xwe digere, desthilatdarî 
hewceyî bi perdeyeke ku kiryarên xwe 
veşêre nabîne û li ber çavên herkesî 
dikuje.
Fanon her wek kiryarên dewleta Tirk a 
dagirker yên li Kurdistan tarif dike.
Dewleta dagirker li ber çavên 
mirovahiyê êrişên qirkirina kurdan 
pêk tîne. Axa Kurdistan dagir dike, 
demografiyê diguhêre, zarokan qetil 
dike, çekên qedexekirî û kimyasal bi 
kar tîne, êrişî siyasetmedarên kurd dike, 
girtin û zîndankirinên derveyî hiqûqê 
pêk tîne û hwd...
Ji bo ku li vêderê heqîqet tazî ye û 
herkes dibîne. Lê tu tirsek dewleta tirk 
tune ye ku van kiryarên xwe veşêre. 
Lê Fanon tiştek din jî dibêje: Ev 
kolonyalîzma tazî ya tund, tenê dema 
ku bi tundiyek mezin re rû bi rû bimîne 
wê têk biçe.
Kolonyalîzmê Erdogan temsil dikir û 
ew jî wek ku Fanon tarif dike bersivek 
wek kiryarên wî nehat dayin û têk neçû.
Mînak di hilbijartinan de helwesta Ki-
liçdaroglu; ji bo ku li hember êrişên Er-
dogan, bi tenê di pozisyona parastinê de 
ma, winda kir. Dibuya bi çeka Erdogan, 
li Erdogan bida û encam bigirta, lê wisa 
nekir. Di 4-5 rojên dawî de hewlda, lê 
dereng mabû.
Me di van hilbijartinên Tirkiyê de, di 
vê serdema 8 salan de dît ku pêdiviyek 
çawa bi bersiv dayina tundiyê heye. 
Di peyva tundiyê de bi tenê çek neyê 
fahm kirin. Tê wateya desthilatdar bi 
kîjan rêbazî bi ser te de hat, divê bi wî 
rêbazî bersiv bidî da ku encam bigirî.
Em vegerin Kurdistan. Ji avakirina Ko-
mara Tirkiyê de kurdan li dijî tundiya 
dagirkeriyê bi tundiyek din bersiv dan 
ku hetanî roja me ev plana wana ya 
qirkirinê dane seknandin.
PKK’ê, Fanon baş xwend û analiz 
kir û di sala 1984’an de şerê çekdarî 
da destpêkirin. Hayrî Durmuş di sala 
1982’an de li dadgeha eskerî digot; 
“Kesên ku ji bo vî gelî têdikoşe, dive 
ku têkoşîna çekdarî esas bigire. Heger 
şerê çekdarî nebe metîngerî tucarî 
têknaçe” Di dest wan de çek hebû 
diviya di dest kurdan de jî çek hebûya. 
Kurdan ev yek kirin, bi hêzên xwe yê 
çekdarî şerê gerîlatiyê dane destpêkirin. 
Ji bo vê yeke gerîla temînata hêviyane. 
Gerîla bi tene dikare tundiya tazî ya da-
girkeran bide seknadin. Û wisa jî dike.
Lê tundiya dagirkeran a tazî li her 
deverî belav bûye. Li hin deveran 
gerîla nikare midaxle bike. Divê ji bo 
yekê hin metod û rêbazên cuda bikevin 
dewrê. Divê rewşa îro ji nû de were 
nîrxandin û li gor vê rewşa nû biryarên 
nû werin girtin.
Li ser serdema nû têkoşînek nû dest 
pê bike.  Baş e li ku derê bi kîjan rengî 
têkoşîn tê dayin bila were dayin, çi dibe 
bila bibe, wê azadiya Rêber Apo têde 
hebe. 
Erdogan û tayfaya xwe di tecrîdê de bi 
israr in. Erdogan, di hemû hilbijartinên 
ku Rêber Apo di tecrîdê de bû bi serket. 
Di sala 2015’an de salên muzekere-
yan bû. Rêber Apo bi nexşereya xeta 
sêyemîn, di 7’ê Hezîranê de serkefinek 
mezin bidestxistibû û Erdogan jî têk 
çûbû.
Tişta li vê derê esas tê girtin dagirkerî 
û kolonyalîzm baş were analizkirin. 
Piştî vê analîzê biryar were dayin ku 
têkoşînek çawa bê pêşxistin? 

